
PWNC:	CYNIGION CYLLIDEB CYFALAF DDRAFFT 2022/23 I 2025/26

CYFARFOD: Cabinet
DYDDIAD:	19 IONAWR 2022
ADRAN/WARDIAU YR EFFEITHIWYD ARNYNT: Sir gyfan

1. DIBEN:

1.1 Cyflwyno drafft gynigion y gyllideb cyfalaf ar gyfer blwyddyn ariannol 2022/23 a’r cyllidebau cyfalaf dangosol am y tair blynedd 2023/24 i 2025/26.

1.2 Dechrau ar gyfnod o ymgynghori ar y cynigion ar gyfer y gyllideb cyfalaf ddrafft am gyfnod o bedair wythnos tan 16 Chwefror 2022.

2. ARGYMHELLION:

2.1 Bod y Cabinet yn cymeradwyo cyhoeddi cynigion ei gyllideb cyfalaf ddrafft ar gyfer 2022/23 a chyllidebau cyfalaf dangosol ar gyfer 2023/24 i 2025/26 fel y nodir yn atodiad 5 ar gyfer dibenion ymgynghori.

2.2 Bod y Cyngor yn nodi’r gostyngiad yn y grant cyllideb cyfalaf greiddiol o £762,000 a amlygwyd yn y setliad darpariaethol a dderbyniwyd gan Lywodraeth Cymru sy’n creu diffyg cyllid ac a fydd yn golygu y bydd angen asesu fforddiadwyedd y rhaglen bresennol cyn cyflwyno’r cynigion cyfalaf drafft.

2.3 Bod y Cyngor yn nodi’r cynigion cyfalaf a gyflwynwyd yn atodiad 1 a fyddai angen cyllid ychwanegol i’r hyn a gynhwysir yn y rhaglen bresennol, ac yn gofyn am graffu pellach ar y cynigion hyn iddynt cyn eu hystyried ar gyfer eu cynnwys yn y cynigion terfynol am y gyllideb.

2.4 Bod y Cabinet yn cadarnhau fod cynigion y gyllideb cyfalaf ddrafft ar gyfer 2022/23 yn hollol gydnaws gyda’r blaenoriaethau a nodir yn y strategaeth Cyfalaf, y Cynllun Corfforaethol a’r fersiwn ddiweddaraf o’i nodau strategol, ac sy’n edrych ar gynnal ffocws ar yr heriau tymor hirach sy’n wynebu cymunedau.

2.5 Bod y Cabinet yn cadarnhau mai dim ond os yw’r achos busnes yn dangos y dilynol y gellir ychwanegu cynlluniau cyfalaf newydd at y rhaglen cyfalaf: 
· eu bod yn hunangyllidol
· y caiff y cynllun ei farnu yn flaenoriaeth uwch, yn defnyddio’r matrics blaenoriaethau yn y Strategaeth Cyfalaf, na’r cynlluniau presennol yn y rhaglen cyfalaf ac yn eu disodli
· nad ydynt yn lleihau egwyddorion craidd fforddiadwyedd, cynaliadwyedd neu ddarbodusrwydd

2.6 Bod y Cabinet yn ystyried os yw cynigion y gyllideb ddrafft yn rhesymol ac yn addas yng ngoleuni’r ôl-groniad o bwysau cyfalaf a ddynodir yn atodiad 2.

2.7 Bod y Cabinet yn nodi’r rhagolwg derbyniadau cyfalaf yn atodiad 8 (eithriedig) a’r darbodusrwydd i beidio rhagweld derbyniadau ychwanegol sylweddol pellach dros gyfnod y Cynllun Ariannol Tymor Canol ar gyfer y pedair blynedd nesaf.

2.8 Bod y Cabinet yn benodol yn cymeradwyo defnyddio £2.65m o dderbyniadau cyfalaf, yn dangos canllawiau Llywodraeth Cymru ar ddefnydd hyblyg o dderbyniadau cyfalaf i gyllido costau refeniw yn gysylltiedig gyda diwygio gwasanaeth, i gefnogi cynigion y gyllideb refeniw ddrafft ar gyfer 2022/23.

2.9 Bod y Cabinet yn ystyried ac yn ailgadarnhau ei gytundeb i’r dangosyddion darbodus a roddir yn atodiad 9 sy’n seiliedig ar y drafft gyllidebau refeniw a chyfalaf presennol.


3. MATERION ALLWEDDOL: 
Cynllun Ariannol Tymor Canol (MTFP) Cyfalaf Presennol
3.1 Caiff y rhaglen cyfalaf bedair blynedd ei hadolygu’n flynyddol a’i diweddaru i roi ystyriaeth i unrhyw wybodaeth newydd berthnasol.

3.2 Rhoddwyd gofyniad newydd ar gynghorau yn ystod 2018/19 i baratoi a diweddaru’n flynyddol strategaeth cyfalaf fwy agored sy’n cysoni adnoddau yn well gyda fforddiadwyedd. Cymeradwyodd y Cyngor y strategaeth ddiweddaraf ym mis Mawrth 2021 ac mae hynny’n awr yn llywio trafodaethau y Cyngor ar y gyllideb gyfalaf wrth symud ymlaen. Fel rhan o’r strategaeth cyfalaf, cymeradwyodd y Cyngor fatrics blaenoriaeth meini prawf buddsoddiad (atodiad 4) a ddefnyddir i werthuso unrhyw gynigion arfaethedig am gyllid cyfalaf ac i ddynodi’r rhai sy’n cyflwyno’r achos am y buddsoddiad y mae mwyaf o frys amdano.

3.3 Mae swyddogion yn datblygu’r achos busnes yng nghyswllt cynigion Band B ar gyfer yr ysgol 3-19 oed newydd yn y Fenni. Cyflwynwyd SOC/Achos Busnes Amlinellol y prosiect i Lywodraeth Cymru ym mis Hydref 2021 a chafodd ei gymeradwyo gan y Gweinidog ym mis Rhagfyr 2021. Mae’r amserlen bresennol yn cynnig y cyflwynir yr achos busnes terfynol i’r Cyngor Sir ym mis Mawrth 2022 i’w gymeradwyo cyn ei gyflwyno i Lywodraeth Cymru i sicrhau cyllid allanol. Disgwylir i’r adeilad newydd fod yn barod ar gyfer ei ddefnyddio erbyn mis Medi 2024 ac mae dyddiad cwblhau’r prosiect yn parhau i fod yn Rhagfyr 2024.

3.4 Ar wahân i’r buddsoddiad yn nodau Band B y Cyngor, mae’r rhaglen cyfalaf pedair blynedd presennol yn bendant iawn yn fuddsoddiad cyson mewn cynnal seilwaith y Cyngor drwy fuddsoddiad wedi’i gynllunio mewn:

· Cynnal a chadw eiddo
· Cynlluniau seilwaith a thrafnidiaeth
· Grantiau cyfleusterau i’r anabl a mynediad i bawb
· Arian cyfatebol i ysgogi cyfleoedd grant allanol i fuddsoddi yn ein seilwaith
· Buddsoddiad ym margen prifddinas-ranbarth Caerdydd
· Cyllido costau refeniw cymwys yn gysylltiedig gyda diwygio gwasanaeth, i gefnogi’r ddrafft gyllideb refeniw

Ystyriaethau Paratoi MTFP Cyfalaf

3.5 Er yr aiff y buddsoddiad arfaethedig presennol yn seilwaith y Cyngor ymhell wrth gyflawni’r gofyniad i gynnal ein stad bresennol, mae nifer sylweddol o bwysau ôl-groniad yn parhau sy’n eistedd tu allan i’n rhaglen cyfalaf greiddiol a ddangosir yn atodiad 2, ac mae gan hyn risg sylweddol yn gysylltiedig ag ef. Mae’r Cyngor yn flaenorol wedi cydnabod a derbyn y risg hwn.
3.6 Ymhellach, fel rhan o baratoi’r cynigion ar gyfer y gyllideb gyfalaf ddrafft ar gyfer 2022/23 a gan ddefnyddio egwyddorion y strategaeth cyfalaf bresennol, mae swyddogion wedi cyflwyno nifer o gynigion cyfalaf ar gyfer cyllid sy’n cynrychioli gofyniad am fuddsoddiad y mae mwy o frys amdano ac sydd wedi’i dargedu ac a fyddai os na chaiff ei drin yn cyflwyno goblygiadau iechyd a diogelwch neu gyfreithiol sylweddol i’r Cyngor.

3.7 Byddai’r pwysau hyn wedi eu dangos yn flaenorol o fewn y rhestr ôl-groniad pwysau a risgiau y byddai’r Cabinet wedi ei hadolygu a’i derbyn mewn blynyddoedd blaenorol. Fodd bynnag mae swyddogion yn awr wedi dweud na all y cynlluniau hyn mwyach gael eu cario fel risg, a’u bod yn cynrychioli pwysau sydd angen buddsoddiad yn ychwanegol at lefelau presennol y gyllideb cyfalaf ac na fedrir eu cynnwys o fewn y rhaglenni cynnal a chadw blynyddol.

3.8 Amlinellir crynodeb o’r cynigion cyfalaf hyn yn atodiad 1 ac maent yn ymwneud ag angen i ystyried buddsoddiad pellach yn ein seilwaith priffyrdd a thrafnidiaeth ynghyd â’n stad technoleg gwybodaeth a rhwydwaith. Er y gwnaed cryn dipyn o waith i amlinellu’r achos busnes dros fuddsoddiad yn y cynlluniau hyn, mae’r angen yn parhau i egluro union lefel y buddsoddiad sydd ei angen, faint o gyllid trydydd parti sydd ar gael yn y flwyddyn ariannol bresennol a hefyd dros gyfnod pedair blynedd y gyllideb ac, yn hollbwysig, asesiad o fforddiadwyedd buddsoddiad o’r fath yng ngoleuni’r adnoddau sydd ar gael i’r Cyngor.

3.9 Cynigir felly y dylid craffu pellach ar y cynigion hyn cyn iddynt gael eu hystyried i’w cynnwys yng nghynigion y gyllideb derfynol.

3.10 Ymhellach, dangosodd setliad cyllid darpariaethol Llywodraeth Cymru a gyhoeddwyd ar 21 Rhagfyr y byddai gostyngiad o £762,000 yng nghyswllt y grant cyfalaf cyffredinol creiddiol ar gyfer 2022/23 ac o bosibl drwy 3 blynedd olaf y MTFP cyfalaf.  Mae hyn yn siomedig iawn, yn arbennig yng ngoleuni’r adnoddau mewnol cyfyngedig sydd ar gael i’r Cyngor ar ffurf cronfeydd wrth gefn a derbyniadau cyfalaf, neu’r baich refeniw ychwanegol a fyddai’n dod i fod o unrhyw fenthyca dilynol i lenwi’r bwlch cyllido.

3.11 Wrth ochr hyn, mae’r dangosyddion presennol arfaethedig ar grantiau penodol yn dangos y bydd y grant blynyddol i adnewyddu priffyrdd o £627k wedi ei dynnu o 2022/23 ymlaen. Daeth y grant hwn yn ganolog wrth gynnal lefel gadarn o fuddsoddiad seilwaith priffyrdd ac mae’r diffyg posibl mewn cyllid yn creu pwysau ar unwaith yn y maes hwn.

3.12 Mae hefyd angen eglurdeb ar y ffrydiau cyllid grant cyfalaf penodol lle mae arwyddion dechreuol eu bod yn cael eu dileu neu eu cyfuno, neu fod y meini prawf yn cael eu tynhau ac y gall hyn effeithio ar rai o’r pwysau a’r cynigion sy’n cael eu hystyried. Bydd hefyd angen ystyried hyn ymhellach yng nghynigion y gyllideb derfynol.

3.13 Yng ngoleuni’r uchod, bydd felly angen asesiad o fforddiadwyedd y rhaglen cyfalaf bresennol ynghyd â’r cynigion newydd a dderbyniwyd a’r adnoddau cyllid sydd ar gael cyn argymell y cynigion am y gyllideb derfynol.

Pwysau ôl-groniad MTFP cyfalaf

3.14 I grynhoi, cafodd y pwysau a materion dilynol eu dynodi ynghylch yr ôl-groniad cyfalaf:

· Rhestr hir o bwysau ôl-groniad – seilwaith, eiddo, gwaith Deddf Gwahaniaethu ar Sail Anabledd, hawliau tramwy cyhoeddus, fel y’u hamlinellir yn atodiad 2. Ni chafodd dim o’r pwysau hyn eu cynnwys yn yr MTFP cyfalaf presennol, ond mae ganddynt raddfeydd amrywiol o risg. Cafodd y pwysau hyn eu hadolygu’n ddiweddar a bydd y Gweithgor Rheoli Cyfalaf ac Asedau yn parhau ei waith i asesu risgiau a phenderfynu os oes angen rhoi unrhyw ddarpariaeth cyllideb cyfalaf pellach i liniaru unrhyw risgiau sylweddol sydd angen gweithredu mwy uniongyrchol dros gyfnod yr MTFP.
· Yn ychwanegol at hyn mae gwahanol  gynlluniau ac ystyriaethau buddsoddiad (e.e. dogn C Ysgolion y Dyfodol, ymateb i’r argyfwng hinsawdd, unrhyw gynnydd mewn gwariant ar y Grant Cyfleusterau i’r Anabl, gwelliannau i’r depot a chanolfannau ailgylchu gwastraff cartrefi ac yn y blaen) a allai hefyd fod â chanlyniad cyfalaf, ond cyn i’r rhain gael eu meintioli neu i Aelodau ystyried yr eitemau hyn, cânt hefyd eu heithrio o’r MTFP cyfalaf presennol. Caiff ystyriaethau buddsoddiad dangosol MonLife eu dangos ar wahân uchod yn atodiad 3.

· Y buddsoddiad cyfalaf sydd ei angen i sicrhau arbedion refeniw – mae hyn yn bennaf ym maes adeiladau swyddfa, buddsoddiad eiddo, dyluniad digidol a meysydd gwasanaeth lle gellir rhyddhau arbedion refeniw o fodelau cyflenwi eraill sy’n ddwys o ran cyfalaf. Mae lefel y buddsoddiad yn cael ei asesu ar hyn o bryd fodd bynnag, yn unol ag egwyddorion y gyllideb gyfalaf a osodwyd eisoes, os na fydd y cynlluniau yn disodli unrhyw beth arall yn y rhaglen bydd angen i gost unrhyw fenthyca ychwanegol gael ei dynnu oddi ar yr arbediad a wneir.

· Mae newid ym mholisi digartrefedd Llywodraeth Cymru a mater Canllawiau Cynllunio Cam 2 ar gyfer Digartrefedd a Chymorth Cysylltiedig â Thai, ynghyd â’r gofyniad yn ystod y pandemig i fynd â phob person digartref oddi ar y stryd a chael eu lletya’n briodol, yn arwain at bwysau cyfalaf posibl ac ystyriaethau yn y dyfodol. Disgwylir eglurdeb ar lefel y cymorth a ddarperir gan Lywodraeth Cymru ac amodau grant sy’n galluogi defnyddio cyllid o’r fath i drin yr anghenion llety presennol.

· Y gofyniad i sicrhau llety digonol ac addas ar gyfer lleoliadau wedi cofrestru ar gyfer plant sy’n derbyn gofal a lle nad oes cyflenwad marchnad ar gael. Disgwylir y bydd angen gwneud y caffaeliadau dechreuol i fodloni’r gofynion a osododd y llysoedd arnom i sicrhau lleoliadau wedi cofrestru.

· Fel canlyniad i’r ymgynghoriad a gynhaliwyd gan y Bwrdd Benthyciadau Gwaith Cyhoeddus (PWLB), cyhoeddwyd newidiadau pwysig yn yr amodau a osodwyd ar awdurdodau lleol sy’n dymuno cael mynediad i fenthyciadau, tebyg i ofyniad i gyflwyno disgrifiadau lefel uchel o gynlluniau gwariant cyfalaf yn y tymor canol. Bydd angen i awdurdodau gadarnhau nad oes bwriad i brynu asedau buddsoddiad masnachol yn bennaf ar gyfer diben enilliad o fewn cyllidebau tymor canol p’un bynnag a fyddai’r trafodion hynny yn dybiannol wedi eu cyllido o ffynonellau heblaw’r PWLB. O gofio am strategaeth buddsoddiadau masnachol ac asedau’r Cyngor, mae goblygiadau hyn yn parhau i gael eu trafod gyda chynghorwyr trysorlys y Cyngor a rhoddir ystyriaeth iddynt fel y cwblheir strategaeth a chynigion gosod cyllideb cyfalaf eu cwblhau ar gyfer 2022/23.

Strategaeth cyllideb cyfalaf ac alinio gyda blaenoriaethau’r cynllun Corfforaethol

3.15 Cafodd y strategaeth cyllideb cyfalaf ddiweddaraf ei chymeradwyo gan y Cyngor ym mis Mawrth 2021. Wrth baratoi cynigion y ddrafft cyllideb gyfalaf ar gyfer 2022/23 a thair blynedd ddilynol yr MTFP cyfalaf, rhoddwyd ystyriaeth i egwyddorion sylfaenol y strategaeth ac sy’n parhau’n addas i’r diben. Bydd y Cyngor yn ystyried strategaeth cyfalaf wedi ei diweddaru ar gyfer 2022/23 wrth ochr y strategaeth trysorlys yn ei gyfarfod ar 3 Mawrth 2022.
3.16 
3.17 Mae’r strategaeth ar gyfer y dyfodol yn cynnwys yr elfennau allweddol dilynol:

· Mae angen i’r rhaglen gyfalaf MTFP greiddiol fod yn ariannol gynaliadwy heb arwain at lefelau benthyciadau sy’n anfforddiadwy, anghynaliadwy ac annarbodus.

· Yn draddodiadol, mae Llywodraeth Cymru wedi cadarnhau dyfarniadau cyllid grant cyfalaf yn hwy yn y broses neu yn ddilynol o fewn y flwyddyn. Gall hyn danseilio dull gweithredu sydd wedi ei gynllunio yn fwy ar wariant cyfalaf. Fodd bynnag, mae gan y Cyngor hanes o lwyddiant mewn cynnig am gynlluniau grant cyfalaf ac, ynghyd â buddsoddiad mewn cymorth swyddog prosiect fel rhan o’r cynigion ar gyfer y  gyllideb refeniw ddrafft, rhoddir ystyriaeth i gyllideb arian cyfatebol i alluogi’r Cyngor i gael y gyllideb ar gael yn barod i alluogi cynlluniau i symud ymlaen yn gyflym a lle gall telerau ac amodau grant weithiau roi amserlenni afresymol ar gyfer cyflenwi.

· Dangosodd y setliad darpariaethol a gyhoeddwyd ar 21 Rhagfyr 2021 ostyngiad o £762,000 yng nghyswllt grant cyfalaf cyffredinol creiddiol ar gyfer 2022/23 a drwy 3 blynedd olaf yr MTFP cyfalaf, ynghyd â chynnal y lefel bresennol o fenthyca â chymorth. Bydd hyn yn ysgogi’r angen am asesiad ar fforddiadwyedd y rhaglen cyfalaf presennol ynghyd â’r cynigion newydd a dderbyniwyd, ynghyd ag adolygiad o adnoddau cyllid eraill.

· Er fod achos busnes terfynol Band B Ysgolion yr 21ain Ganrif yn cael ei gwblhau ac yn amodol ar gymeradwyaeth Llywodraeth Cymru a’r Cyngor, rhagwelir y ceisir cymeradwyaeth am gyllid ychwanegol dilynol yn dilyn cynnydd yng nghyfanswm  amlen cost y gyllideb a gynhwysir yn yr MTFP cyfalaf presennol. Fodd bynnag caiff cost benthyca refeniw dilynol (isafswm darpariaeth refeniw – dull yr Awdurdod o ddarparu ar gyfer ad-daliad prif swm ar gyfer dibenion cyfalaf) ei leihau o fewn ffenestr yr MTFP nesaf gan fod costau ad-dalu yn tueddu i ddechrau yn dilyn y flwyddyn y daw’r ased yn weithredol.

· Ni weithredir unrhyw gynnydd ar gyfer chwyddiant ar gyfer unrhyw ran o’r rhaglen cyfalaf gyda’r cyllidebau cynnal a chadw priffyrdd a seilwaith wedi ei osod ar yr un lefel â’r llynedd.

· Mae rhaglen cynnal a chadw ffermydd a chynnal a chadw eiddo y Cyngor yn parhau yn agwedd greiddiol o’r rhaglen gyfalaf flynyddol ac er fod y cyfanswm yn parhau’r un faint o flwyddyn i flwyddyn, caiff y gwaith ei flaenoriaethu yn seiliedig ar y cynllun diwygiedig ar gyfer rheoli asedau a ddylai gael ei gefnogi gan ystyriaeth arolwg cyflwr.

· Mae’r buddsoddiad cyfalaf a gyfeiriwyd at Grantiau Cyfleusterau i’r Anabl wedi cynyddu mewn blynyddoedd diweddar ac mae’n parhau drwy’r MTFP cyfalaf ar lefel o £900,000. Disgwylir y caiff hyn ei atodi yn 2022/23 gan lithriad sylweddol yng nghyllideb y flwyddyn flaenorol. Cafodd hyn ynghyd ag ymrwymiad o £250,000 y flwyddyn i gyllidebau Mynediad i Bawb, ei gadw. 

· Mae’r gyllideb i wella neu baratoi asedau ar gyfer eu gwerthu yn adlewyrchu cadarnhad o wasanaethau landlord corfforaethol a chaiff ei gyllido’n dibynanol gan gynnydd mewn gwerthoedd derbyniadau cyfalaf.

3.18 Ymhellach, mae’r cynigion cyllideb hynny a’r gyllideb cyfalaf yn ei chyfanrwydd ar gyfer 2022/23 yn parhau i gefnogi blaenoriaethau’r weinyddiaeth ac yn hollol gydnaws gyda’r blaenoriaethau a nodwyd yn y Cynllun Corfforaethol a hefyd y fersiwn diweddaraf o’i nodau strategol. Mae hyn yn cynnwys sicrhau fod adnoddau yn gydnaws i ateb yr heriau tymor hirach sy’n wynebu cymunedau a sefydliadau sector cyhoeddus, ac yn arbennig ar gyfer Sir Fynwy:

Man uchelgeisiol yn llawn gobaith a menter
· Dechrau adeiladu ysgol newydd, niwtral o ran carbon yn y Fenni a datblygu cynllun manwl ar gyfer dyfodol Ysgol Cas-gwent cyn Band C Rhaglen Ysgolion yr 21ain Ganrif;

· Buddsoddi mwy na £2 miliwn i uwchraddio ac ailddatblygu’r canolfannau hamdden yng Nghas-gwent a’r Fenni;

· Gweithio gyda chwmnïau technoleg i sicrhau y gall mwy o aelwydydd a busnesau fanteisio o fand eang cyflym, gan ddefnyddio ffibr i adeiladau a chyflymder o hyd at un gigabit fesul eiliad;

· Gwneud buddsoddiad sylweddol mewn cynnal ac atgyweirio’r rhwydwaith priffyrdd;

· Gwella cysylltedd a chreu trafnidiaeth fwy cynaliadwy drwy brosiectau tebyg i ailddatblygu gorsaf Cyffordd Twnnel Hafren a gwthio am ddatblygu gorsaf Rhodfa Magwyr;

· Gweithredu ar ganfyddiadau yr adroddiad diweddar ar astudiaeth trafnidiaeth Cas-gwent i wella symudiadau traffig a theithio yn ac o amgylch Cas-gwent a’r ardal o gwmpas;

· Dechrau ar welliannau sylweddol i’r rhwydweithiau teithio llesol yn Nhrefynwy, Cil-y-coed a’r Fenni i’w gwneud yn haws i bobl gerdded a seiclo yn ein trefi ac o amgylch.

Man teg lle mae eich teulu yn ddiogel
· Dynodi datrysiadau i atal digartrefedd a darparu cymorth i’r rhai sy’n cael eu hunain heb do dros eu pennau

· Symud ymlaen gyda datblygu cartref gofal newydd cyfeillgar i dementia yn Heol Crug

Man cynaliadwy lle mae pobl yn cynorthwyo ei gilydd
· Gweithio gyda grwpiau cymunedol i gyflwyno prosiect Hyb Cymunedol Magwyr gyda Gwndy, gan greu gofod newydd ar gyfer gweithgareddau cymdeithasol, diwylliannol, hamdden, chwaraeon a gweithgareddau cymunedol eraill

Man yr ydych yn falch i’w alw yn gartref
· Adnewyddu Theatr y Borough yn y Fenni cyn ei ail-agor

Yr adnoddau cyfalaf sydd ar gael

3.19 Mae strategaeth cyfalaf yn sefydlu cyfrifoldeb uwch i ddangos fod y rhaglen greiddiol yn parhau’n fforddiadwy ac y caiff asedau presennol eu cynnal a’u cadw yn ddigonol.

3.20 Yng ngoleuni’r pwysau cyfredol ar gyllideb refeniw tymor canol yr Awdurdod, ac egwyddorion fforddiadwyedd, darbodusrwydd a chynaliadwyedd ar gyfer unrhyw fenthyca darbodus, cafodd y defnydd o fenthyca darbodus pellach ei asesu’n ofalus a’i adfywio yn atodiad 9.

3.21 Eto, nid yw lefel y derbyniadau cyfalaf a ddisgwylir dros y cyfnod 4-blynedd nesaf wedi cynyddu’n sylweddol o’r rhai a gyfathrebwyd yn ystod proses cyllideb y flwyddyn flaenorol. Y rheswm pragmataidd am hyn yw ystyriaeth driphlyg, 
· Effaith gwaith Llywodraeth Cymru ar gategoreiddio tir a goblygiadau rhoi hynny ar waith
· Canlyniadau’r Cynllun Datblygu Lleol  Newydd arfaethedig a’r Cynllun Datblygu Strategol (Rhanbarthol) dilynol ar dir y mae’r Awdurdod yn berchen arno
· Dymuniad Aelodau i’r Cyngor gael rôl mewn datblygu tai a chanoli hynny am gyflenwi tai fforddiadwy yn y Sir. Fel arfer effaith hynny fyddai angen i roi cymhorthdal i ddarpariaeth o’r fath drwy ostwng pris tir. Derbyniodd y Cabinet adroddiad ym mis Rhagfyr 2020 oedd yn diweddaru aelodau ar uchelgais y Cyngor i ymyrryd yn y farchnad tai leol drwy i’r Cyngor adeiladu cartrefi cost isel.

3.22 Mae’r Cyngor yn bwriadu defnyddio budd canllawiau Llywodraeth Cymru sy’n galluogi’r Cyngor i wneud defnydd hyblyg o dderbyniadau cyfalaf i fedru fforddio costau neilltuol yn ymwneud â diwygio gwasanaeth a fyddai’n cael eu hystyried yn draddodiadol yn wariant refeniw. Fel y digwyddodd yn 2019/20, 2020/21 a’r flwyddyn ariannol bresennol, cafodd hyn effaith buddiol ar sefyllfa all-dro refeniw.

3.23 Yn ychwanegol at hyn, bydd 2022/23 yn gweld defnydd arfaethedig pellach ar dderbyniadau cyfalaf ar gyfer y diben hwn o £442k, gan ddod â lefel y gefnogaeth i ffigur o £2.65m ac i gefnogi cynigion y ddrafft gyllideb refeniw. Derbynnir nad yw hyn yn ddull sy’n gynaliadwy yn yr hirdymor ar gyfer cefnogi’r gyllideb refeniw ond derbynnir bod ei angen ar gyfer 2022/23. Cafodd yr MTFP refeniw presennol ei fodelu ar lefel cefnogaeth yn gostwng yn sylweddol yn 2023/24 ymlaen i £507k y flwyddyn.

3.24 Mae’r tabl isod yn dangos y balans ar y derbyniadau cyfalaf wrth gefn y medrid eu defnyddio dros y cyfnod 2021/22 i 2025/26 gan roi ystyriaeth i ragolygon derbyniadau cyfalaf presennol a ddarperir gan Gwasanaethau Landlord a balansau diwygiedig a dynnir i gyllido’r rhaglen bresennol:

	DERBYNIADAU CYFFREDINOL
	2021/22
	2022/23
	2023/24
	2024/25
	2025/26

	
	£000
	£000
	£000
	£000
	£000

	Balans fel ar 1 Ebrill
	9,581
	13,348
	11,368
	11,182
	10,095

	Llai: derbyniadau cyfalaf a ddefnyddiwyd i gyllido
	(3,737)
	(1,895)
	(684)
	(684)
	(684)

	Llai: derbyniadau cyfalaf a ddefnyddiwyd i gefnogi cyfarwyddeb cyfalafu 
	(2,208)
	(2,650)
	(507)
	(507)
	(507)

	
	3,636
	8,803
	10,177
	9,991
	8,904

	Derbyniadau cyfalaf: Derbyniwyd
	2,596
	0
	0
	0
	0

	Derbyniadau cyfalaf: Rhagolwg
	7,115
	2,565
	1,004
	104
	104

	Rhagolwg Balans ar 31 Mawrth
	13,348
	11,368
	11,182
	10,095
	9,008




3.24	Nid yw’r rhaglen cyfalaf greiddiol fel arfer yn cynnwys cynlluniau cyllid grant penodol oherwydd na chaiff cyhoeddiadau cyllid a dyfarniadau grant o’r fath eu cadarnhau mewn pryd i’w cynnwys yn y cynigion arfaethedig ar gyfer y gyllideb gyfalaf. Caiff y rhain eu hychwanegu at y rhaglen gyfalaf yn ystod y flwyddyn. Ym mis Mawrth bydd y Cabinet yn derbyn cadarnhad o unrhyw gynlluniau cyfalaf cyllid grant penodol wrth ochr  cynigion  y gyllideb cyfalaf derfynol. Bydd y cynigion terfynol hefyd yn cynnwys diweddariad ar unrhyw arwyddion cynnar o gyllid cyfalaf ychwanegol gan Lywodraeth Cymru neu unrhyw gyrff cyllido eraill.

3.25 Mae’r dangosyddion darbodus sy’n briodol ar gyfer 2022/23 ac a amlygir yn Atodiad 9 yr adroddiad hwn yn dangos:

· Ar gyfer 2022/23 fod benthyca yn cyfrif am bron 75% o’r cyllid cyfalaf gydag adnoddau mewnol y Cyngor (yn bennaf dderbyniadau cyfalaf) yn ffurfio 13% pellach gyda dim ond 6% yn dod o ffynonellau allanol. Mae Blynyddoedd 2 i 4 y rhaglen yn dangos cyfran uwch y o gyllid yn dod o ffynonellau allanol, fodd bynnag mae hyn yn bennaf oherwydd bod cyfanswm lefel y gwariant yn gostwng.

· Yn nhermau’r gymysgedd o dderbyniadau cyfalaf yn erbyn benthyca, mae’n fwy addas ariannu asedau oes hirach (tebyg i ail-ddarparu adeiladau ysgol) o fenthyca dros eu hoes ased berthnasol yn hytrach na defnyddio derbyniadau cyfalaf. Mae derbyniadau cyfalaf yn fwy addas wrth fforddio gwariant asedau cyfalaf oes fer, gan fod hyn yn osgoi costau Darpariaeth Isafswm Refeniw (MRP) cymesurol uwch gan effeithio ar y gyllideb refeniw. Byddai hyn yn cynnwys tueddiad o gynyddu derbyniadau cyfalaf sydd ar gael i aelodau i fynd i’r afael â blaenoriaethau tymor byr.

· Fodd bynnag, cafodd derbyniadau cyfalaf eu defnyddio’n gynyddol mewn blynyddoedd diweddar i atodi’r gyllideb refeniw yn ddilys, drwy ddefnyddio canllawiau Llywodraeth Cymru yn ymwneud â defnydd hyblyg o dderbyniadau cyfalaf cysylltiedig ar gyfer costau diwygio gwasanaeth.

· Er bod angen defnydd parhaus derbyniadau cyfalaf yn y ffordd hon, ni ddylai gael ei weld fel ffordd hirdymor o gefnogi cyllideb refeniw y Cyngor ac oherwydd bod eu natur unwaith yn unig yn golygu nad yw derbyniadau cyfalaf ar gael i drin blaenoriaethau cyfalaf na mynd i’r afael â’r pwysau cyfalaf tymor hirach a amlygwyd gan reolwr gwasanaeth.

· Mae amcangyfrifon o lefelau dyled crynswth o gymharu ar y gofyniad cyllido cyfalaf yn dangos tua 14% o ofod ac mae hynny’n dangos benthyca “mewnol” lle mae’r Cyngor yn defnyddio ei falansau arian o gronfeydd wrth gefn a chyfalaf gwaith i osgoi’r angen am fenthyca allanol ychwanegol ar sail dydd i ddydd. Caiff hyn ei weld ar hyn o bryd fel y polisi trysorlys mwyaf effeithiol o ran cost gan ei fod yn osgoi ymrwymo i fenthyca tymor hirach ar gyfraddau sy’n sylweddol uwch na chyfraddau buddsoddi cyfatebol a byddai felly’n golygu “cost cario” sylweddol unrhyw symiau benthyca na chafodd eu gwario ac na chafodd eu hymrwymo.

· Fodd bynnag mae’r Cyngor yn ddiweddar wedi manteisio ar ostyngiad mewn cyfraddau benthyca tymor hirach PWLB ac wedi sicrhau £20m o fenthyciadau gyda chyfnod cyfartalog o 48 mlynedd ar gyfraddau hanesyddol isel. Mae hyn yn rhoi peth sicrwydd tymor hirach ar gyfer costau benthyca ar gyfer y Cyngor ac yn gostwng y risg o fod yn or-agored yn y tymor byr i risg cyfraddau llog. Mae angen yn dal i fod i fonitro ac adolygu’r dull gweithredu hwn yn ofalus, yn arbennig mewn amgylchedd lle mae cyfraddau llog yn cynyddu.

·    Mae’r ffin gweithredol ar gyfer dyled allanol yn gweithredu fel dull rheoli ar gyfer monitro lefelau dyled crynswth yn ystod y flwyddyn ariannol ac nid yw’n cynrychioli terfyn absoliwt ar gyfer benthyca crynswth yn wahanol i’r terfyn a awdurdodwyd sydd yn gweithredu fel y terfyn absoliwt ar gyfer benthyca heb gymeradwyaeth bellach gan y Cyngor.

· Mae Aelodau’n ystyried fforddiadwyedd benthyca wrth osod cyllideb flynyddol fforddiadwy a chytbwys. Mae’r dangosydd darbodus yn dangos y gyfran o gostau cyllido o gymharu â’r gyllideb refeniw net yn sicrhau y rhoddir ystyriaeth i effaith benthyca ar y gyllideb gyfan.

·    Caiff costau benthyca blynyddol y Cyngor eu cynnwys o fewn y gyllideb refeniw, ac mae aelodau’n flynyddol yn asesu pwysau, arbedion a blaenoriaethau drwy ystyried cynigion cyllideb. Y gost fwyaf sylweddol o’r fath yw’r isafswm darpariaeth refeniw, sy’n ddirprwy ar gyfer ad-daliadau prifswm ar fenthyca a sicrhawyd. Mae’r graff dilynol yn dangos y bydd cynnydd bach mewn costau o’r fath dros y 4 mlynedd nesaf nad yw’n annisgwyl o gofio am yr ymrwymiad i fenthyca ar gyfer ystyriaethau Band B. Er hyn, mae cyfran costau cyllido o gymharu â’r gyllideb refeniw net yn parhau’n fras yn ei unfan drwy gydol cyfnod y MTFP ar ychydig dan 6%.

4. GWERTHUSIAD O OPSIYNAU:

4.1 Mae’r Gweithgor Cyfalaf a Rheoli Asedau wedi cwrdd i ystyried y rhaglen gyfalaf greiddiol, y pwysau cyfalaf a’r ystyriaethau buddsoddiad cyfalaf yn arwain at y drafft gynigion hyn a rhaglen gyfalaf yr MTFP a gynhwysir yn yr adroddiad hwn ac a amlinellir yn atodiadau 1, 2 a 3.

5. MEINI PRAWF AR GYFER GWERTHUSO:

5.1 Caiff y dull o asesu p’un ai a gafodd y cynigion terfynol ar gyllideb gyfalaf 2022/23 eu gweithredu’n llwyddiannus ei wneud drwy gydol y flwyddyn drwy fonitro cyllideb rheolaidd ac adroddiadau cyfnodol i’r Cabinet ac yna i Bwyllgor Dethol ar gyfer eu craffu.

5.2 Caiff y cynigion cyllideb drafft eu hystyried yn gyfartal fel rhan o’r broses ymgynghori sy’n rhedeg am gyfnod o bedair wythnos tan 16 Chwefror 2021. Rhoddir gwybodaeth bellach ar y broses ymgynghori fel rhan o gynigion y ddrafft gyllideb refeniw a gaiff ei ystyried ar wahân ar yr agenda.

5.3 Aiff cynigion terfynol y gyllideb yn dilyn ymgynghori a derbyn y setliad terfynol i gyfarfod y Cabinet ar 2 Mawrth 2022 a chaiff y cynigion ar gyfer y Dreth Gyngor a’r gyllideb derfynol eu cymeradwyo yn y Cyngor llawn ar 3 Mawrth 2022.

6. RHESYMAU:

6.1	Rhoi cyfle ar gyfer ymgynghori ar ddrafft gynigion y gyllideb cyfalaf.

7. GOBLYGIADAU O RAN ADNODDAU:
	
7.1 Caiff y goblygiadau o ran adnoddau eu nodi ym mhob rhan o’r adroddiad o ran sut mae’r rhaglen greiddiol yn ariannol gynaliadwy, y materion allweddol sydd angen meintioli pellach a hefyd y risgiau sy’n gysylltiedig gyda pheidio mynd i’r afael â’r pwysau a amlinellir yn Atodiad 2.

7.2 Caiff ystyriaethau buddsoddiad ar gyfer MonLife dros gyfnod y MTFP eu hamlinellu yn atodiad 3 a byddent angen eu hystyried ar wahân gan aelodau.

8. GOBLYGIADAU LLESIANT CENEDLAETHAU’R DYFODOL (YN CYNNWYS CYDRADDOLDEB, CYNALIADWYAETH, DIOGELU a RHIANTA CORFFORAETHOL): 

8.1 Caiff cyllidebau cyfalaf sy’n effeithio ar unigolion gyda nodweddion gwarchodedig, yn fwyaf amlwg grantiau cyfleusterau i’r anabl a mynediad i bob cyllideb, eu cynnal ar eu lefelau creiddiol.

8.2 Mae’r goblygiadau ar gyfer cenedlaethau’r dyfodol a’r effaith ar gydraddoldeb lle caiff cyllidebau cynnal a chadw eu dyrannu i gynlluniau unigol yn gyfrifoldeb rheolaeth weithredol a lle cynhelir asesiadau unigol.

8.3 Caiff union effeithiau argymhellion yr adroddiad ei hadolygu ar sail barhaus gan y Gweithgor Cyfalaf a Rheoli Asedau.

9. YMGYNGOREION:

Uwch Dîm Arweinyddiaeth
Pob aelod o’r Cabinet

10. ATODIADAU:

Atodiad 1 – Drafft gynigion cyfalaf a gynigiwyd ar gyfer cyllid yn 2022/23
Atodiad 2 – Pwysau ôl-groniad MTFP cyfalaf
Atodiad 3 – Ystyriaethau buddsoddiad MonLife
Atodiad 4 – Meini Prawf Buddsoddiad Cyfalaf a gymeradwywyd
Atodiad 5 – Rhaglen gryno cyllideb gyfalaf 2022/23 i 2025/26
Atodiad 6 – Rhagolwg derbyniadau cyfalaf 2021/22 i 2025/26
Atodiad 7 – Ffactorau risg derbyniadau cyfalaf
Atodiad 8 (eithriedig) – Rhagolwg derbyniadau
Atodiad 9 – Dangosyddion darbodus
Atodiad 10 - Gwerthusiad Cenedlaethau’r Dyfodol
 


11. PAPURAU CEFNDIR:

Rhestr derbyniadau cyfalaf a gynlluniwyd: Eithriwyd yn sgil adran 100(D) Deddf Llywodraeth Leol 1972.

12. [bookmark: _GoBack]AWDUR:

Jonathan Davies –  Pennaeth Cynorthwyol (Dros Dro) Cyllid (Dirprwy Swyddog A151)

13. MANYLION CYSWLLT:

Ffôn:   (01633) 644114
E-bost: jonathandavies2@monmouthshire.gov.uk

